
Бул макаланын киришүүсүндө тандалып алынган те-

манын актуалдуулугу негизделет, көйгөйдүн иштелип чы-

гышына баа берилип, изилдөөнүн максаты жана милдет-

тери, объектиси, предмети жана изилдөө ыкмалары анык-

талып, илимий макаланын негизги учурлары баяндалат. 

Кредиттин кайтарымдуулугун камсыз кылуу формалары-

нын теориялык негиздери, атап айтканда, кредиттин кай-

тарымдуулугун камсыз кылуу формасынын түшүнүгү, кү-

рөө жана күрөө механизми, гарантиялар жана кепилдик-

тер каралат. Кыргыз Республикасында кредиттин кайта-

рымдуулугун камсыз кылууга талдоо жүргүзүлдү. Ошондой 

эле кредиттин кайтарымдуулугун камсыз кылуу боюнча че-

немдик-укуктук база каралды, банк системасында кредит-

тин кайтарымдуулугун камсыз кылуу формаларына баа бе-

рилди. Коммерциялык банкта кредиттик процесстин жол-

жоболору жана анын этаптары, ошондой эле "Кыргыз-

коммерцбанк" ААКмунда насыяны төлөөнү камсыздоону 

уюштуруусу көрсөтүлдү. Насыялоонун натыйжалуулугун 

жогорулатуу жолдору изилденди. Күрөө операцияларында 

банктык тобокелдиктерди азайтуу боюнча альтернатив-

дүү чаралар каралган. Карыз алуучунун насыя алуу мүмкүн-

чүлүгүн баалоо методикасын өркүндөтүүсү белгиленген. 

Негизги сөздөр: банк насыясы, насыяны төлөө, на-

сыяны камсыз кылуу, кепилдик, кредиттик тобокелдик, на-

сыяны төлөө булагы, насыя портфели, акча каражаты, 

күрөө. 

Во введении к данной статье обосновывается ак-

туальность выбранной темы, дается оценка проработан-

ности проблемы, определяются цель и задачи исследования, 

объект, предмет и методы исследования, излагаются ос-

новные моменты научной статьи. Рассматриваются тео-

ретические основы форм обеспечения возвратности кре-

дита, в частности, понятие формы обеспечения возврат-

ности кредита, залог и залоговый механизм, гарантии и по-

ручительства. Проведен анализ обеспечения возвратности 

кредита в Кыргызской Республике. Также рассмотрена 

нормативная правовая база по обеспечению возвратности 

кредита, дана оценка формам обеспечения возвратности 

кредита в банковской системе. Представлены процедуры и 

этапы кредитного процесса в коммерческом банке, а так-

же организация обеспечения погашения кредита в ОАО 

"Кыргызкоммерцбанк". Изучены пути повышения эффек-

тивности кредитования. Предусмотрены альтернатив-

ные меры по снижению банковских рисков в залоговых опе-

рациях. Намечено совершенствование методики оценки 

кредитоспособности заемщика. 

Ключевые слова: банковский кредит, погашение кре-

дита, обеспечение кредита, поручительство, кредитный 

риск, источник погашения кредита, Кредитный портфель, 

денежные средства, залог. 

The introduction to this article substantiates the relevance 

of the chosen topic, assesses the elaboration of the problem, de-

fines the purpose and objectives of the study, the object, subject 

and methods of research, and outlines the main points of the 

scientific article. Theoretical foundations of forms of repayment 

of loan, in particular, the concept of a form of security for the 

repayment of the loan, the collateral and the collateral mecha-

nism, guarantees and sureties. The analysis of ensuring the 

repayment of the loan in the Kyrgyz Republic is carried out. The 

regulatory legal framework for ensuring the repayment of the 

loan is also considered, and the forms of ensuring the repayment 

of the loan in the banking system are evaluated. The procedures 

and stages of the credit process in a commercial bank, as well 

as the organization of ensuring the repayment of the loan in JSC 

"Kyrgyzkommertsbank"are presented. Ways to improve the 

efficiency of lending are studied. Alternative measures are pro-

vided to reduce bank risks in collateral transactions. It is plan-

ned to improve the methodology for assessing the creditworthi-

ness of the borrower. 

Key words: bank loan, loan repayment, loan security, gua-

rantee, credit risk, source of loan repayment, Loan portfolio, 

cash, collateral. 

Учурдагы экономикалык шарттарда банктык на-

сыяларды кайтаруу көйгөйү өтө актуалдуу болуп са-

налат, анткени банк секторунун туруктуулугу – бул 

өлкөнүн экономикасынын саламаттыгынын көрсөт-

күчү. Коммерциялык банктардын алдына коюлган 

заманбап шарттары банк насыясынын төлөнүшүн 

жөнгө салуучу жана камсыз кылуучу механизмдерди 

калыптандырууга комплекстүү мамиле кылуу зарыл-

дыгы алдыга коюлган. 

Насыянын кайтарылышын камсыз кылуу көй-

гөйлөрү Кыргыз Республикасынын коммерциялык 

банктарынын практикасында андан ары изилдөө за-

рылдыгы келип чыкты, бул илимий макаланын тема-

сын жана багытын тандоого багыт берди. 

Ошентип, актуалдуу көйгөйлөрдүн курчтугу 

жана алардын жетишсиз изилдениши теманын танда-

лышын жана илимий изилдөө багытын толук бойдон 

аныктады. 

Изилдөөнүн максаты - насыялык камсыздоонун 

негизги формаларын жана аларды коммерциялык 

банктардын насыялоо ишмердүүлүгүндө колдонууну 

карап чыгуу жана ошондой эле, жүргүзүлгөн анализ-

дин логикалык структурасын жана ырааттуулугун ча-

гылдырган төмөнкү милдеттерди иштеп чыгуу жана 

чечүү: 

- насыялык камсыздоонун формаларын түзүүнүн 

теориялык негиздерин аныктоо (күрөө, күрөө меха-

низми, кепилдиктер жана кепилдик түшүнүктөрү); 

- Кыргыз Республикасында насыяны төлөөнү 

камсыз кылуу үчүн ченемдик - укуктук базасын карап 

чыгуу; 

- республиканын банк тутумунда кредит порт-

фелин жана насыянын кайтарылышын камсыз кылуу 

формаларын баалоо жана тактап айтканда, "Кыргыз-

коммерцбанк" ААКнун ишмердүүлүгүнүн  негизинде 

талдоо; 

- насыялоонун натыйжалуулугун жогорулатуу 

жолдорун жана күрөө операцияларында банктык то-

бокелдиктерди азайтуу боюнча альтернативдүү чара-

ларды карап чыгуу. 

Изилдөөнүн объектиси - "Кыргызкоммерцбанк" 

ААКнун ишмердүүлүгү. 

Насыялардын кайтарылышын камсыз кылуу 

формалары изилдөөнүн предмет болуп саналат. 

Материалдар жана методдор: бул иштин теория-

лык негизин ата мекендик жана чет өлкөлүк эконо-

мисттердин жана юристтердин кредиттик саясаттын 

теориясы жана банк насыялоо практикасы, кредиттик 

тобокелдикти баалоо жана карыз алуучунун насыя 

алуу жөндөмдүүлүгү маселелери боюнча эмгектери 

түзгөн. Авторлор теманы иштеп чыгууда Кыргыз Рес-

публикасындагы банк иши боюнча мыйзамдык жана 

ченемдик документтерге жана ар кандай маалымат 

кызматтарынын статистикалык материалдарына, мез-

гилдүү басылмалардын булактарына жана Кыргыз-

стандын айрым коммерциялык банктарынын мате-

риалдарына таянган. 

Насыяны төлөө – бул иш жүзүндө белгилүү бир 

механизмде чагылдырылган экономикалык мамиле-

лердин башка түрлөрүнөн айырмалап турган кредит-

тик мамилелердин негизги касиети. Бул механизм, 

бир жагынан, насыяны төлөө кыймылынын негизин 

түзгөн экономикалык процесстерге, экинчи жагынан, 

кредитор менен насыя алуучунун ортосундагы алар-

дын кредиттик бүтүмдөгү ордунан келип чыккан 

укуктук мамилелерине негизделген. Банкта кредит-

тик процессти уюштуруу, банк эрежелерин сактоо, 

кредиттик тобокелдикти азайтуу жана насыя опера-

циясынан жетиштүү пайда алуу максаты насыялоо-

нун техникасы жана технологиясын билдирет. 

Насыянын кайтарылуу принциби - банктык на-

сыянын негизги принциптеринин бири - насыя түрүн-

дө алынган каражаттар насыя алуучуга финансылык 

ресурстардын убактылуу булагы катары гана кызмат 

кылат жана банкка кайтарылып берилиши керек. Банк 

насыясын кайтарылуу принцибинин негизинде, төлөө 

мөөнөтүнүн жана акы төлөөнүн принциптери келип 

чыгат: мисалы, насыялар белгиленген мөөнөттө акы 

төлөөнүн негизинде кайтарылат. Кайтарылып төлөө - 

бул насыяны экономикалык категория катары товар-

дык-акча мамилелеринин башка экономикалык кате-

горияларынан айырмалап турган өзгөчөлүк болуп са-

налат. 

Насыяны кайтарып алуунун экономикалык неги-

зи – бул көбөйтүү процессинде катышуучулардын 

акча каражаттарынын жүгүртүлүшү жана айлануусу, 

ошондой эле насыянын иштөө мыйзамдары. 

Банк практикасында насыяны төлөө булактары 

баштапкы жана кошумча деп бөлүнөт. Негизги булак 

- бул продукцияны сатуудан, кызмат көрсөтүүдөн же 

жеке адам алган кирешелерден түшкөн каражат. 

Чет өлкөлүк банкирлер насыя операциясын тү-

зүү мүмкүнчүлүгүн карап жатканда биринчи кезекте 

негизги булакка көңүл бурууну өздөрүнүн "алтын" 

эрежеси деп эсептешет. Экинчи булактарга төмөнкү-

лөр кирет: мүлк жана укук күрөөсү, талаптарды жана 

укуктарды өткөрүп берүү, кепилдиктер жана кепил-

дик берүү, камсыздандыруу. Насыянын кайтарылы-

шын камсыз кылуунун бул түрлөрү юридикалык күч-

кө ээ болгон атайын документтер менен таризделет 

жана эгерде карыз алуучунун насыяны кайтарууга 

акча каражаты жок болсо, насыяны төлөөнүн белги-

лүү бир жол-жобосу катары насыя берүүчүгө өткөрүп 

берет. Насыяны төлөөнүн экинчи булактарын колдо-

нуу көп эмгекти жана көп убакытты талап кылат. 

Насыялык тобокелдикти азайтуу үчүн Улуттук 

банктын Башкармалыгы “Күрөө катары кабыл алын-

ган насыя портфелин түзүүгө минималдуу талаптар” 

токтомун 2017-жылдын 27-декабрында [4] кабыл ал-

ган. Ушул минималдуу талаптардын максаты – Кыр-

гыз Республикасынын Улуттук банкы тарабынан на-

сыяларды берүү учурунда күрөө катары кабыл алы-

нышы мүмкүн болгон талап укугу, кредит портфели-

не кирген коммерциялык банктардын насыяларына / 

лизингдерине мүнөздөмөлөрдү жана талаптарды 

аныктоо, белгиленген талаптарга шайкештигин тек-

шерүү. 

Ата мекендик жана эл аралык банк практикасын-

да насыяны төлөөнү уюштуруу механизми иштелип 

чыккан, анын ичинде: 1) алынган кредиттердин эсе-

бинен конкреттүү насыяны төлөө тартиби; 2) насыя 

келишиминде аны төлөөнүн жол-жобосун мыйзамдуу 

түрдө консолидациялоо; 3) насыя наркынын кайта-

рым кыймылынын толуктугун жана өз убагында кам-

сыз болушунун ар кандай формаларын колдонуу .   

Насыяны төлөөдөөгү камсыздоонун колдонулуп 

жаткан формаларынын натыйжалуулугу юридикалык 

механизмдин натыйжалуулугуна, каржылык тартип-

ке, кредиттик бүтүмдүн тараптарынын сабаттуулу-

гуна, тиешелүү документтердин укуктук жана эконо-

микалык мазмунун камсыз кылынуусуна, ишкер эти-

касынын сакталышына байланыштуу төлөө милдет-

тенмелеринин кепилдиги [1, 542-б.]. 

Кыргыз Республикасынын банк тутумунда 2017-

2019-жылдарга насыялардын оң динамикасы байка-

лууда. Насыялар туруктуу өсүп, 2019-жылы кыйла 

өсүп, көлөмү 146 439 миллион сомго жетти. 2017-

2019-ж. кредит портфели 35,2%га өскөн (1-табл.). 

1-таблица 

Коммерциялык банктардын бир мезгилдин акырына карата кредит портфелинин динамикасы, млн. сом  

Активдер 2017-ж. 2018-ж. 2019-ж. 
Өсүү 2019-ж.  

2017-ж. % менен 

"Таза" насыялар жана финансылык ижара 101 352 119 634 137 404 35,6 

Финансы-кредит мекемелерине насыялар  

жана финансылык ижара 

1 128 1 149 1 862 65,1 

Кардарларга насыялар жана финансылык ижара 108 325 127 882 146 439 35,2 

(минус) Насыялар жана финансылык ижаралар  

боюнча атайын ЖЧЖР 

-8 101 -9 397 -10 897 34,5 

Булагы: автор тарабынан КРУБнын бюллетенинин негизинде түзүлдү [4]. 

Экономикада насыялардын көлөмүнүн көбөйү-

шү менен, айрыкча, туруксуз рынок шартында, кыска 

убакыттын ичинде рыноктук кырдаалды алдын-ала 

айтуу кыйын болуп турганда, алардын төлөнбөй ка-

луу коркунучу жогорулайт. Биздин учурда, насыялык 

портфелдин өсүү темпинин “болжолдуу жоготуулар-

ды жана чыгымдарды жабуу резервинин” (БЖЧР) 

өсүш темпинен бир аз ашып кетиши, бул кийинки 

жылдарда насыя портфелинин сапатынын начарла-

шын көрсөтөт. 

Банк тутумунун бардык насыяларынын жалпы 

көлөмүндө кардарларга берилген классификациялан-

ган насыялар 2017-жылы 7,6%ды, 2018-жылы 7,5%ды 

түзгөн жана тиешелүүлүгүнө жараша 2019-жылдын 

акырына карата 8,0%ды түзгөн, бул насыяларды тө-

лөө боюнча кырдаалдын экномикада бир аз начарлап 

кеткендигин билдирет (табл. 2). 

2-таблица 

Кыргыз Республикасынын банк тутумундагы насыялардын сапатына баа берүү, млн  сом  

Каражаттардын сапаты 2017-ж. 2018-ж. 2019-ж. 
Өсүү 2019-ж.  

2017-ж. % менен 

Классификациялануучу насыялар (млн сом) 8 226,2 9 588,7 11 653,5 41,7 

Классификациялануучу насыялар/насыялардын баары (%) 7,6 7,5 8,0 5,3 

Атайын насыялар боюнча БЖЧР/насыялардын баары (%)  4,5 4,1 4,5 0,6 

Насыялар боюнча атайын БЖЧР/классификациялануучу насыялар 58,4 54,3 56,6 -3,1 

Классификациялануучу каражаттар/каражаттардын баары (%)  4,2 4,3 4,7 11,4 

Булагы: автор тарабынан КРУБнын бюллетенинин негизинде түзүлдү [4]. 

Абсолюттук мааниде алганда, кардарларга бе-

рилген классификацияланган насыялардын көлөмү 

каралып жаткан мезгилдерде 2017-жылдагы 8226,2 

миллион сомдон 2019-жылы 11653,5 миллион сомго 

чейин көбөйгөн. Насыяны төлөө боюнча мындай кыр-

даалдын биринчи жана негизги себептеринин бири, 

биздин оюбузча, туруктуу инфляциялык процесстер 

жүрүп турганда, өлкөдөгү финансылык-экономика-

лык абалдын туруксуздугу, ошондой эле коңшу - 

өнөктөш өлкөлөрдөгү экономикалык шоктордун ке-

сепеттеринин олуттуу таасири саналат. 

Туруктуу өнүгүү шартында, юридикалык жактар 

(пайда) жана жеке жактар (эмгек акы) тарабынан 

алынган финансылык агымдарды пландаштыруу 

оңой. Бул алардын банктык насыя менен кошо алган 

милдеттенмелерин, насыяны кайтарып берүү менен 

байланышкан келечектеги каржылык мүмкүнчүлүк-

төрүн аныктап, алардын финансылык мүмкүнчүлүк-

төрүн реалдуу баалоого мүмкүндүк берет. Мындай 

туруктуулуктун жоктугу бул эсептөөлөрдү объектив-

дүү жүргүзүүгө жана анын колдонулган насыясы 

үчүн төлөм түрүндө банкка насыя жана тиешелүү ка-

ражаттарды кайтарып берүү үчүн зарыл чараларды өз 

убагында көрүүгө мүмкүндүк бербейт. 

Азыркы учурда, натыйжалуу насыя иш-аракет-

терин уюштурууну камсыз кылуу максатында, ком-

мерциялык банктар өздөрүнүн ички насыя саясатын 

иштеп чыгып, иш жүзүнө ашыруу механизмдерин 

ишке ашырууда. 

"Кыргызкоммерцбанк" ААКму универсалдуу 

банк болуп саналат жана Бишкек шаарында жана 

Кыргыз Республикасынын аймагындагы банктын 

бардык филиалдарында банк кызматтарынын кеңири 

түрлөрүн көрсөтөт. Иштин негизги багыттары: депо-

зиттерди ачуу, керектөө насыяларын берүү, юридика-

лык жана жеке жактар үчүн эсептешүү жана кассалык 

тейлөө, баалуу кагаздар менен операциялар, валюта-

ларды, чет өлкө валюталарын, туунду каржы инстру-

менттерин алмаштыруу, чыгаруу, тейлөө, наыялык 

жана төлөм карталарын чыгаруу. 

2019-жылы "Кыргызкоммерцбанк" ААКму 

2.728.581 миң сом суммасында насыя портфелине ээ 

болгон, бул 2017-жылга салыштырмалуу 1.260.603 

миң сомго же 85.9% көбөйгөн. Насыя портфелинин 

өсүшү менен катар, ЖЧЖРнин көбөйүшү да байка-

лууда (3-табл.).
3-таблица 

"Кыргызкоммерцбанк" ААКнун кардарларына берилген насыялар, миң сом 

Насыялар 2017-ж. 2018-ж. 2019-ж. 
Өсүү 2019-ж. 

2017-ж. % менен 

Кардарларга берилген насыялар 1 467 978 2 362 417 2 728 581 85,9 

Кардарлардын насыясына чегерилген пайыздар 8 416 14 818 20 792 147,1 

Кардарларга берилген насыялар боюнча 

чыгымдарды жана чыгымдарды жабуу боюнча 

жоболор 

-67 882 -104 323 -91 816 35,3 

Бардыгы 1 408 512 2 272 912 2 657 557 88,7 

Булагы: "Кыргызкоммерцбанк" ААКнын 2017-2019-жж карата жылдык отчетунун негизинде түзүлгөн [5]. 

Бирок, насыя портфелинин өсүү темпи БЖЧР-

нин өсүү темпинен ашып түшүүдө, насыя портфели-

нин өсүү темпи 85,7%, ал эми БЖЧРнин өсүү темпи 

35,3% түздү. Бул динамика, насыя портфелинде кай-

тарымы жакшы болгон жана насыялык тарыхы жак-

шы насыя алуучуларга берилген насыялардын көп 

экендигин камтыйт. 2017-жылы насыялык тобокел-

дик 4,6%, 2018-жылы - 4,4%, 2019-жылы - 3,4% түздү. 

Насыя портфелинин берилген динамикасы тө-

мөнкү сүрөттө 2019-жылы ушул көрсөткүчтөр боюн-

ча кредит портфелинин көбөйүшү жана 2018-жылга 

салыштырмалуу БЖЧРнин төмөндөшү байкалганды-

гын айкын көрсөтүп турат (сүрөт 1). Башка сөз менен 

айтканда, 2019-жылы кредиттик тобокелдик төмөн-

дөп, 2018-жылдагы 4,4% га каршы 3,4% түздү.

1-сүрөт. Банктын насыя портфелинин динамикасы (миң сом) [5]. 

Төмөнкү таблицада күрөө түрү боюнча кардарларга берилген насыялардын суммалары келтирилген (4-

таблица). 
4-таблица 

2017-2019-жылдарда камсыздоолордун чегинде кардарларга берилген насыялар, миң. сом 

 

Насыялардын түрлөрү 

 

2017-ж. 

 

2018-ж. 

 

2019-ж. 

Өсүү 2019-ж.  

2017-ж. % 

Аралаш күрөө менен камсыз болгон насыялар 1 292 823 1 853 362 2 069 204 60,1 

Кыймылсыз мүлк менен күрөөгө коюлган 

насыялар 

132 316 387 431 537 056 305,9 

Күрөөсүз насыялар 15 329 47 741 63 228 312,5 

Кепилдиктер менен камсыз болгон насыялар 25 446 56 896 53 015 108,3 

Депозиттер менен камсыз болгон насыялар 0 3 112 4 416  

Башка камсыз кылуу 10 417 28 693 22 453 115,5 

Бардыгы  1 476 331 2 377 235 2 749 372 86,2 

Булагы: таблица "Кыргызкоммерцбанк" ААКнун 2017-2019-ж.ж. карата жылдык отчетунун негизинде түзүлгөн [5].  

Жогорку таблицада келтирилген маалыматтар 

боюнча, күрөө жүйөсүндө кардарларга берилген на-

сыялардын өсүү тенденциясына ээ экендигин көрсө-

төт. Ошентип, күрөөнүн аралаш түрлөрү менен кам-

сыз болгон насыялар 1 292 823 миң сомдон 2 069 204 

миң сомго чейин көбөйгөн же пайыздык мааниде ал-

ганда, өсүш 60,1% түзгөн. Күрөөсүз насыялар дагы 

15329 миң сомдон 63228 миң сомго чейин көбөйгөн 

же 312,5% га өскөн. Ошол эле учурда, кыймылсыз 

мүлк кепилдиги менен берилген насыялар 132 316 

миң сомдон 537 056 миң сомго же 305,9% га көбөй-

гөн. Банктын насыя портфелинде кепилдиктер менен 

камсыздалган насыялар пайда болгон, ал 2017-жылы 

25446 миң сомду түзсө, 2019-жылы 53015 миң сомду 

түзгөн. Белгилей кетүүчү нерсе, банкта күрөөнүн ар 

кандай формалары бар, бул туура, анткени ал өзүнүн 

насыя портфелин күрөө предмети боюнча диверси-

фикациялайт. 

2-сүрөт. Күрөөнүн түрлөрү боюнча күрөөнүн 2019-жылга түзүмү. 

Булагы: автор түзгөн.  

2-сүрөттө ылайык 2017-жылы кыймылсыз мүлк 

менен камсыз болгон насыялар 9%, 2018-жылы - 16% 

жана 2019-жылы - 20% түздү. 2017-жылы күрөөнүн 

аралаш түрлөрү менен камсыз болгон насыялар 87%-

ды түзсө, 2018-жылы 78%га, 2019-жылы 75%га чейин 

төмөндөгөн. Күрөөнүн башка түрлөрү күрөөнүн түр-

лөрү боюнча күрөө түзүмүндө маанисиз орунду 

ээлейт. 

Көрсөтүлгөн көрсөткүчтөн 2019-жылы күрөөнүн 

түрлөрү боюнча күрөөнүн түзүмү төмөнкүчө көрүн-

гөн, тактап айтканда, биринчи орунду күрөөнүн ара-

лаш түрлөрү менен камсыз болгон насыялар ээлесе, 

экинчи орунду кыймылсыз мүлк менен камсыз болгон 

насыялар ээлеген жана  үчүнчү орун коопсуздуктун 

түрлөрү боюнча анча чоң эмес үлүштү ээлеген кам-

сыздоонун башка түрлөрү түзгөн. 

"Кыргызкоммерцбанк" ААКму насыялык иш-ча-

раларга активдүү катышат, насыя портфелинин чоң 

бөлүгү соодалоого таандык, күрөөнүн түрлөрү боюн-

ча алдыңкы орундарды аралаш түрлөрү ээлейт жана 

кыймылсыз мүлк менен камсыз болгон насыялар. 

БЖЧРнин төмөндөшү насыя портфелинин сапаттуу 

түзүлүшүн билдирет, башкача айтканда, насыя порт-

фелинде кайтарымы жакшы болгон жана насыя тары-

хы жакшы насыя алуучуларга берилген насыялар көп-

чүлүк бөлүгүн түзөт. 

Насыя берүү маселесин кароодон мурун, 

банктын кызматкерлери потенциалдуу карыз алуучу 

жөнүндө жалпы маалыматтарга ээ болууга тийиш. Би-

ринчи кезекте, анын кадыр-баркы, чынчылдыгы жана 

адептүүлүгү жөнүндө. Эгерде насыя алуучу мурда 

белгилүү болбосо, анда аны менен болгон биринчи 

эле маектешүүдө насыя алуучунун ишенимдүүгүн, 

кесипкөйлүгүн, каржы маселелерин жакшы билген-

дигин жана насыяны өз убагында төлөп берүүгө ке-

пилдик бере алгандыгына ынануу керек. Тобокелдик-

терди аныктоо тиешелүү банк кызматтарынын адис-

тери тарабынан жүргүзүлөт. 

Насыянын күрөөсүн камсыз кылуу менен байла-

нышкан кредиттик тобокелдикти башкаруу көйгөйү-

нө комплекстүү түрдө мамиле кылуу керек жана мын-

дай башкаруунун процесси төмөнкүдөй ыкмаларды 

камтышы керек: 

• Мүлктүн ар бир конкреттүү түрү үчүн белгилүү 

бир мезгил аралыгында күрөөгө коюлган мүлккө 

мониторинг жүргүзүү. 

• Күрөөгө коюлган мүлктү ар убакта кайра баалоо. 

• Күрөө предметин диверсификациялоо. 

• Компетенттүү юридикалык жол-жоболоштуруу, 

ошондой эле менчикти экспертизациялоо. 

• Коопсуздук кызматы  атарбынан насыя тарыхын, 

учурдагы карыздын жана мүлктүн кайрадан кү-

рөөгө коюлушун текшерүү. 

• Камсыздандыруу, негизги калоо бул банктын кам-

сыздандыруу компаниясында камсыздандыруу. 

• Күрөө бөлүмүнүн кызматкерлеринин квалифика-

циясын жогорулатуу [2,14-б.]. 

Бул макалада жүргүзүлгөн изилдөөлөр төмөнкү 

чаралар насыя алуу менен байланышкан тобокелдик-

терди минималдаштырууга жана аларды башкарууну 

өркүндөтүүгө жардам берет деген тыянак чыгарууга 

мүмкүндүк берет: 

1) Төмөнкү багыттар боюнча ички ченемдик-

укуктук актыларды жана методикалык материалдар-

ды иштеп чыгуу жана ишке киргизүү: 

- күрөөнүн курамына, түзүмүнө жана сапат мү-

нөздөмөсүнө талаптарды аныктоо, күрөөнүн артык-

чылыктуу түрлөрүнүн тизмесин түзүү; 

- күрөөлөр менен иштөөнүн натыйжаларын эсеп-

ке алуунун бирдиктүү тутумун иштеп чыгуу жана 

өркүндөтүү; 

- күрөөгө коюлган мүлктүн абалына мониторинг 

жүргүзүү методдорун жана ыкмаларын өркүндөтүү; 

- маалыматты чогултуу, талдоо жана базар 

конъюнктурасы боюнча маалымат базасын түзүү 

(менчиктин негизги түрлөрү боюнча); 

- күрөөнү талдоо жана баалоо ыкмаларын өркүн-

дөтүү; 

- баалоочу уюмдар менен өз ара кызматташуу; 

- ипотека иши боюнча адистерди окутуу жана 

методикалык жактан даярдоо. 

2) Ички көзөмөл жана аудит тутумунун натый-

жалуу иштешин камсыз кылуу, бул ашыкча тобокел-

диктердин кабыл алынышына жол бербейт. 

3) Филиалдардын жана башка алыскы бөлүмдөр-

дүн ишин катуу көзөмөлдөө, алардын укуктарын, 

алардын банк ишинин конкреттүү курамын жана 

шарттарын аныктоо. 

4) Банкка коркунуч келтирген кырдаалдарга эрте 

жана ыкчам жооп кайтаруу механизмдерин иштеп 

чыгуу. 

5) Өздүк капиталдын жетиштүү зарыл деңгээ-

линде кармап туруу. 

6) Чыгымдарды азайтуу, өзгөчө келишимдик 

милдеттенмелерди аткаруу менен байланышпаган 

чыгымдарды. 

7) Скоринг системасын киргизүү банк кызмат-

керлеринин насыя берүү боюнча тез чечимдерди ка-

был алууга, рыноктун конъюнктурасына жараша на-

сыялоонун көлөмүн жөнгө салууга жана насыялык 

операциялардын кирешелүүлүгү менен тобокелдик-

тин деңгээлин оптималдуу катышын аныктоого мүм-

күндүк берет [3, 34-б.]. 

Сунуш кылынган иш-чараларды жүзөгө ашыруу 

күрөө менен банктык операцияларды оптималдашты-

рууга, ошондой эле насыяны камсыз кылуу менен 

байланышкан кредиттик тобокелдикти азайтууга, на-

сыя портфелинин сапатын жогорулатууга, банктын 

финансылык абалын жана ишенимдүүлүгүн жогору-

латууга мүмкүндүк берет. 

